
Gajanana Stotram

க³ஜாநநஸ்தோத்ரம்

ஶ்ரீக³ணேஶாய நம: ।
தே³வர்ஷய ஊசு: ।
நமஸ்தே க³ஜவக்த்ராய க³ஜாநநஸுரூபிணே ।
பராஶரஸுதாயைவ வத்ஸலாஸூநவே நம: ॥ 1॥
வ்யாஸப்⁴ராத்ரே ஶுகஸ்யைவ பித்ரு’வ்யாய நமோ நம: ।
அநாதி³க³ணநாதா²ய ஸ்வாநந்தா³வாஸிநே நம: ॥ 2॥
ரஜஸா ஸ்ரு’ஷ்டிகர்தே தே ஸத்த்வத: பாலகாய வை ।
தமஸா ஸர்வஸம்ஹர்த்ரே க³ணேஶாய நமோ நம: ॥ 3॥
ஸுக்ரு’தே: புருஷஸ்யாபி ரூபிணே பரமாத்மநே ।
போ³தா⁴காராய வை துப்⁴யம் கேவலாய நமோ நம: ।4॥
ஸ்வஸம்வேத்³யாய தே³வாய யோகா³ய க³ணபாய ச ।
ஶாந்திரூபாய துப்⁴யம் வை நமஸ்தே ப்³ரஹ்மநாயக ॥ 5॥
விநாயகாய வீராய க³ஜதை³த்யஸ்ய ஶத்ரவே ।
முநிமாநஸநிஷ்டா²ய முநீநாம் பாலகாய ச ॥ 6॥
தே³வரக்ஷகராயைவ விக்⁴நேஶாய நமோ நம: ।
வக்ரதுண்டா³ய தீ⁴ராய சைகத³ந்தாய தே நம: ॥ 7॥
த்வயாऽயம் நிஹதோ தை³த்யோ க³ஜநாமா மஹாப³ல: ।
ப்³ரஹ்மாண்டே³ ம்ரு’த்யு ஸம்ஹீநோ மஹாஶ்சர்யம் க்ரு’தம் விபோ⁴!॥ 8॥
ஹதே தை³த்யேऽது⁴நா க்ரு’த்ஸ்நம் ஜக³த்ஸந்தோஷமேஷ்யதி ।
ஸ்வாஹா-ஸ்வதா⁴ யுதம் பூர்ணம் ஸ்வத⁴ர்மஸ்த²ம் ப⁴விஷ்யதி ॥ 9॥
ஏவமுக்த்வா க³ணாதீ⁴ஶ ஸர்வே தே³வர்ஷயஸ்தத: ।
ப்ரணம்ய தூஷ்ணீபா⁴வம் தே ஸம்ப்ராப்தா விக³தஜ்வரா: ॥ 10॥
கர்ணௌ ஸம்பீட்³ய க³ணப-சரணே ஶிரஸோ த்⁴வநி: ।

மது⁴ர: ப்ரக்ரு’தஸ்தைஸ்து தேந துஷ்டோ க³ஜாநந: ॥ 11॥
தாநுவாச மதீ³யா யே ப⁴க்தா: பரமபா⁴விதா: ।
தைஶ்ச நித்யம் ப்ரகர்தவ்யம் ப⁴வத்³பி⁴ர்நமநம் யதா² ॥ 12॥
தேப்⁴யோऽஹம் பரமப்ரீதோ தா³ஸ்யாமி மநஸீப்ஸிதாம் ।
ஏதாத்³ரு’ஶம் ப்ரியம் மே ச மநநம் நாऽத்ர ஸம்ஶய: ॥ 13॥
ஏவமுக்த்வா ஸ தாந் ஸர்வாந் ஸித்³தி⁴-பு³த்³த்⁴யாதி³-ஸம்யுத: ।
அந்தர்த³தே⁴ ததோ தே³வா மநுய:ஸ்வஸ்த²லம் யயு: ॥ 14॥
பிதா பராஶரஸ்தஸ்ய மாதா வை வத்ஸலா ப்ரபோ: ⁴ ।
ஶோகஸாக³ரமக்³நௌ தௌ ஶ்ருத்வா வார்தாம் நிபேதது: ॥ 15॥
தத: காருணிகோ தே³வஸ்தயோஶ்சித்தப்ரகாஶக: ।
யோக³ஶாந்திமயம் ஜ்ஞாநம் போ³த⁴யாமாஸ ஶாஶ்வதம் ॥ 16॥
மூர்திம் மதீ³யாம் வை க்ரு’த்வா ஸம்ஸ்தா²ப்ய ப்³ராஹ்மணை:ஸஹ ।
தஸ்யா: பூஜா ப்ரகர்தவ்யா ப⁴வத்³ப்⁴யாம் நித்யமாத³ராத் ॥ 17॥
தே³ஹவ்யாபாரிதா தத்ர கர்தவ்யா ஹ்ரு’தி³ ஶாந்தித³ம் ।
யோக³ரூபத⁴ரம் த்³ரு’ஷ்ட்வா காலமாக்ரமதம் ஸதா³ ॥ 18॥
ஏவமுக்த்வா ஹ்ரு’தி³ஸ்தோ²ऽஸௌ க³ணேஶோம்ऽதர்த³தே⁴ தத: ।
க்ரு’தவந்தௌ மஹாபா⁴கௌ³ ததா² த³க்ஷஸுயோகி³நௌ ॥ 19॥
அசலா ஸ்தா²பிதா மூர்தி:ஸித்³தி⁴தா³ஸாऽப⁴வத்பரா ।
த³ர்ஶநாந் மோக்ஷதா³ த³க்ஷஸகாமாநாம் ப்ரகாமதா³ ॥ 20॥
ஏதத்தே கதி²தம் ஸர்வம் க³ஜாஸுரவதா⁴ஶ்ரிதம் ।
சரிதம் க³ணநாத²ஸ்ய ஸர்வபாபஹரம் ஶுப⁴ம் ॥ 21॥
ய: ஶ‍்ரு’ணோதி நரோ ப⁴க்த்யா படே²த்³வா து ப்ரஜாபதே ।
தஸ்மை பு⁴க்திப்ரத³ம் பூர்ணம் முக்தித³ம் ப்ரப⁴விஷ்யதி ॥ 22॥
॥ இதி ஶ்ரீமதா³ந்த்யே மௌத்³க³லே த்³விதீயக²ண்டே³ க³ஜாஸுரவதே⁴
க³ஜாநநஸ்தோத்ரம் ஸம்பூர்ணம் ॥
- ॥ முத்³க³லபுராணம் த்³விதீய: க²ண்ட:³ । அத்⁴யாய: 33 । 2.33 33-54॥

